
19. 20. sal.
Salmai girje.



6 Ja dat læ nuftgo irgge, gutte naittus viesostes
boatta; dat illodæmen læ nuftgo jalos olmai su maŧkes
mannam ditti.

7 Alme ravdast læ su vuolggem, ja su birramannam
dam ravda ragjai, ja i mikkege læk beittujuvvum dam
baka oudast.

8 Hærra laka læ olles, dat diervasmatta sielo; hærra
duođaštus læ oskaldas, jallag dat dakka jierbmajen. Sal. 119, 100–105. 130.


9 Hærra ravvagak læk vuoigad, dak illodattek vaimo;
hærra bakkom læ buttes, dat čalmid čuvggijægje læ.

10 Hærra ballo læ buttes, dat orro aǥalaǯǯat; hærra
duomok læk duottavuotta, dak læk vanhurskasak buokrak.

11 Mavsolabbo dak læk go golle, go fines golle
ollorak, ja njalggasabbo go honig, mi gakoin goaikko. 
Sal. 119, 72. 103. 127.


12 Maida du balvvalægjad čuvggijuvvu dai boft;
daid doallamest læ stuorra balkka. 
3 Mosesg. 26, 3–12. sal. 106, 3.


13 Gi čajadusaid fuobmašægje læ? Addašik munji
andagassi čieǥos (mæddadusaid).

14 Doalašik du balvvalægjad maida dieđolaš suddoin
erit; ale luoite daid muo valdastallat, de maidnetæbmen
šaddam ja aššetæbmen stuorra værredaǥoidi.

15 Addašik, atte muo njalme sanek ja muo vaimo
jurddagak du čalmidad oudast du mielad mield lifči, hærračam,
muo baftam ja muo lonestægjam!




20. Salma.




David oapat Israeli su gonagas oudast rokkadallat go
soattai son manna. Olbmuk rokkadallek hærrast væketet ja
buristsivnedet gonagas, 2–5; doivvuk nanoset, atte Ibmel varjalet
aiggo su, su vuiddujuvvum ja su valddegodde, 6–9; rokkadallek
fastain, 10.

Æmbo go buok Israel gonagasai David madost sardno
salma Massias, ISrael aǥalaš gonagas birra.

1 Lavllomoapatægjai; David salma.

